
ACTA DA
SESIÓN

EXTRAORDINARIA DO PLENO DO TRES DE
AGOSTO  DE  DOUS  MIL  VINTE  E
TRES(230803)

No Concello de Cabana de Bergantiños, o oito de agosto de dous mil vinte e tres , ás
vinte horas e dez minutos, reuníronse no salón de sesións habilitado para o efecto,
baixo a presidencia do señor alcalde don José Muíño Dominguez , coa asistencia  

secretaria e dos señores concelleiros relacionados ao marxe; co obxecto de
desenvolver a  sesión ordinaria do Pleno, en base a Orde do día circulada e para o
que foron legalmente convocados.
O alcalde excusa a ausencia dos relacionados á marxe.
A señora secretaria verifica que na primeira convocatoria existe quórum suficiente de
constitución.
Unha vez que a Presidencia abriu o acto, pasouse a tratar os asuntos comprendidos
na Orde do día.

Primeiro.- Aprobación das actas do Pleno de 17 e 22 de xuño.
Sometidas as actas a consideración do pleno, este as aproba por unanimidade dos 
presentes.

S  egundo  .-   Festivos locais 2024.
Consta ditame favorable da Comisión informativa.
O alcalde le o seguinte documento:
PROPOSTA
ASUNTO: FESTIVOS LOCAIS PARA O ANO 2024
En base ao disposto nos artigos 37.2 do Estatuto dos Traballadores e no 46 do Real
decreto 2001/1983, de 28 de xullo,  polo que se regulan as xornadas de traballo, as

xornadas especiais e os descansos, que literalmente di que “serán también inhábiles
para el trabajo, retribuidos y no recuperables, hasta dos días de cada año natural con
carácter  de  fiestas  locales  que  por  tradición  les  sean  propias  en  cada  municipio,
determinándose  por  la  autoridad  laboral  competente  –a  propuesta  del  Pleno  del
Ayuntamiento correspondiente– y publicándose en el «Boletín Oficial de la Comunidad
Autónoma» y, en su caso, en el «Boletín Oficial» de la provincia”.
A Consellería de Promoción do Emprego e Igualdade solicita que ante do día 1 de
setembro de 2023 se remita dende este concello”... a proposta do pleno ou do órgano
competente, na que consten as datas concretas dos dous días de festa de carácter
retribuído e non recuperable dese termo municipal para o vindeiro ano 2024”
Polo anterior, proponse ó pleno:
Primeiro Aprobar como festivos locais para o ano 2024 do Concello de Cabana de
Bergantiños os seguintes días:

- 13 de febreiro.- Martes de Antroido.
- 1 de agosto.- San Fins

Segundo. Comunicar o presente acordo á Consellería de Promoción do Emprego e
Igualdade da Xunta de Galicia o aos representantes das traballadoras e traballadores
municipais.”
Sometido  o  tema  a  consideración  do  pleno,  este  aproba  por  unanimidade  dos
presentes a proposta.

Terceiro.-Incorporación puntual ao Inventario de dous refuxios (marquesiñas) 
para a espera de autobuses 
Consta Ditame favorable da Comisión informativa.
O Sr. alcalde le a resolución 334/2023, de 19 de xuño:
DECRETO DE NOMEAMENTO DE MEMBROS DA XUNTA DE GOBERNO LOCAL.

Á vista do preceptuado nos artigos 20, 21 e 23 da Lei 7/85, de 2 de Abril, Reguladora
das Bases de Réxime Local, 65 do Lei 5/1997, de 22 de Xullo, de Administración Local
de Galicia, e os artigos 38, 52, 53, 112 e seguintes do Regulamento de Organización,
Funcionamento  e  Réxime  Xurídico  das  Entidades  Locais  de  28  de  Novembro  de
1.986,e  do  Regulamento  Orgánico  da  Corporación  municipal  de  Cabana  de
Bergantiños – ROM ( BOP nº 90, de 22/04/2009)
Primeiro: Nomear  como membros vocais da Xunta de Goberno Local,  aos seguintes
concelleiros: 
Sheila Recarey Varela
Begoña Torrado Lema
Sandra Méndez Blanco
Por tanto a composición é a seguinte:
Presidente: José Muíño Domínguez
Vocais:
Sheila Recarey Varela
Begoña Torrado Lema
Sandra Méndez Blanco
Segundo: Notificar  a  presente  resolución  aos  designados   que  se  considerará
aceptada  tácitamente  se  no  termo  de  tres  días  hábiles  desde  o  día  seguinte  a
notificación non se manifesta o contrario.
Terceiro:  Remitir  a  resolución  do  nomeamento  ao  B.O.P.  da  Coruña  para  a  sua
publicación, igualmente publicar a resolución no Taboleiro de Anuncios do Concello,
sen prexuizo da sua efectividade desde o día seguinte a firma da resolución pola
alcaldía.

Cuarto: Dar conta ao Pleno da Corporación na sesión extraordinaria que se convoque
en cumprimento do previsto no art. 38 do ROF
Cabana de Bergantiños, na data de sinatura electrónica( 19/06/2023). O alcalde, José 
Muiño Domínguez.
Sometido  o  tema  a  consideración  do  pleno,  este  aproba  por  unanimidade  dos
presentes a proposta.

Cuarto.- Dación de conta das resolucións de Alcaldía ditadas do 25 de marzo ó 
27 de xullo de 2023.
Os concelleiros toman coñecemento do contido das citadas resolucións.

Quinto.-Mocións de urxencia.
MOCIÓN DE URXENCIA Nº1
Os grupo do Bloque Nacionalista Galego ( BNG) trae a Pleno unha moción 
Sometida a urxencia a consideración do pleno este acorda por unanimidade aprobala.
O  grupo  do  BNG ao  amparo  do  art.  91.4  do  Real  decreto  2568/1986,  de  28  de
novembro,  polo  que  se  aproba  o  Regulamento  de  organización,  funcionamento  e
réxime xurídico das entidades locais, presenta a seguinte moción :

O GRUPO MUNICIPAL DO BLOQUE NACIONALISTA GALEGO, ao abeiro do
Regulamento orgánico municipal presenta a seguinte moción para o seu debate
no Pleno do Concello, referida á
RETRANSMISIÓN PÚBLICA DAS REUNIÓNS DO PLENO DO CONCELLO
EXPOSICIÓN DE MOTIVOS
1.- As reunións do Pleno da Corporación teñen carácter público e a asistencia de
calquera persoa ás mesmas é un dereito fundamental recollido no Artigo 20.1.a
da Constitución do Estado Español, que sinala o dereito a “expresar e difundir
libremente os pensamentos, ideas e opinións mediante a palabra, a escrita ou
calquera outro medio de reprodución”
2.- O Tribunal Supremo concreta este dereito en diversas sentenzas, indicando
que calquera persoa
que asista ao pleno pode gravar e difundir as sesións, sinalando que este feito
axuda a creación dunha opinión pública libre.
3.- Facilitar á opinión pública o coñecemento dos temas que se tratan e debaten
nas reunións plenarias ten a consideración de interese xeral, polo que compre
tomar as medidas necesarias para
universalizar este dereito.
4.- As horas, lugar e espazo físico no que se levan a cabo as reunións do Pleno
do noso Concello non facilita a asistencia de todas aquelas persoas que poidan
estar interesadas en seguilas.
Por  todo  o  antedito,  o  GRUPO  MUNICIPAL  DO  BLOQUE  NACIONALISTA
GALEGO
PROPÓN OS SEGUINTES ACORDOS
1.- Establecer os mecanismos regulamentarios, técnicos e humanos necesarios
para que as sesións plenarias sexan emitidas en directo institucionalmente.
2.-  Que  as  gravacións  das  sesións  plenarias  estean  á  libre  disposición  de
calquera persoa na páxina
web do Concello.
3.- Publicitar por todas as canles das que dispón o Concello este acordo Plenario
para o xeral
coñecemento.

En Cabana de Bergantiños, 21 de xuño de 2023.Asdo: Tatiana Rellán Castro
A continuación prodúcese o debate.

O alcalde intervén:A idea é boa. 
Nós queremos facer un regulamento de funcionamento de pleno.
Adianto que o noso voto vai ser en contra. O dos recursos necesarios non podemos,
os necesitamos para outras cousas.
A nosa idea é facer un regulamente e regular a emisión, as videoactas e que ninguén
se sinta intimidado
Tal e como está redactada a moción, non.
Don Marcos Lois Costa, coa venia da presidencia, expón: No concello temos a un
informático. Polos medios non sería.
E hai  unha ordenanza de administración electrónica que establece que poden ser
videoactas.Non sei se con esa ordenanza de administración electrónica, debe haber
unha municipal.Este é un tema moi técnico.Non sei se é necesario.
O alcalde de conformidade require á Secretaria de conformidade co ar.94.3 ROF:
Os funcionarios responsables da Secretaría e da Intervención poderán intervir cando
foren requiridos polo Presidente por razóns de asesoramento técnico ou aclaración de
conceptos
A Secretaría indica que a Ordenanza é a proposta pola Deputación para todos os
concellos. O regulamento órganico municipal serviría para adaptarse máis a propia
estructura organizativa e de infraestruturas do concello. 
O alcalde sinala: Se fan os plenos pola tarde precisamente para que a xente poida vir
pero non os traballadores.
O informático ten un horario laboral , non ten que vir pola tarde.
Ímolo regular e por Iso, o noso voto vai ser en contra
Don Marcos Lois Costa, coa venia da presidencia, pregunta:Cando?
O alcalde contesta: Canto antes.
Sometida a moción a votación do pleno, este acorda por tres votos a favor (dona
Sandra Redondo Fernández, don Marcos Lois Costa e dona Alba Villar López) e sete
en contra (don José Muiño Domínguez, don Carlos Allo Cundíns, dona Sheila Recarey
Varela, dona Begoña Torrado Lema, dona Sandra Méndez Blanco, dona Sonia Sande
Lista e don Borja Andrade Montes) desestimala.

MOCIÓN DE URXENCIA Nº 2.
Os grupo do Bloque Nacionalista Galego ( BNG) trae a Pleno unha moción 
Sometida a urxencia a consideración do pleno este acorda por unanimidade aprobala.
O  grupo  do  BNG ao  amparo  do  art.  91.4  do  Real  decreto  2568/1986,  de  28  de
novembro,  polo  que  se  aproba  o  Regulamento  de  organización,  funcionamento  e
réxime xurídico das entidades locais, presenta a seguinte moción :

O GRUPO MUNICIPAL DO BLOQUE NACIONALISTA GALEGO, ao abeiro do
Regulamento orgánico municipal presenta a seguinte moción para o seu debate
no  Pleno  do  Concello,  referida  á  CREACIÓN  DE  APARCADOIROS
DISUASORIOS NAS GRELAS (CANDUAS)
EXPOSICIÓN DE MOTIVOS
1.- No lugar das Grelas (Canduas) concéntranse dende fai anos unha serie de 
negocios de distinta tipoloxía que teñen en común a atención diaria ao público, o
cal debe acudir maioritariamente en automóbil.
2.- A construción da senda mixta eliminou gran parte dos aparcadoiros dos que 
dispoñían os usuarios dos estabelecementos da zona, sendo así que día tras día
podemos ver coches aparcados invadindo a propia senda. 

3.- O sinalado no punto anterior provoca que o obxectivo da propia senda, o uso 
mixto por peóns e ciclistas, non se cumpra. Ao tempo que provoca problemas de 
seguridade vial e o impedimento de uso por partes das persoas de mobilidade 
reducida, tamén supón grande incomodidade tanto para os usuarios dos 
distintos negocios da zona como para os responsábeis dos mesmos.
4.- Existen na zona fincas desocupadas que poden utilizarse como aparcadoiros 
disuasorios e resolver este problema
Por todo o antedito, o GRUPO MUNICIPAL DO BLOQUE NACIONALISTA 
GALEGO 
PROPÓN OS SEGUINTES ACORDOS
1.- Identificar as fincas do lugar das Grelas, na parroquia de Canduas, que 
poden ser utilizadas como aparcadoiros disuasorios por veciños e usuarios dos 
estabelecementos comerciais da zona.
2.- Acordar cos propietarios das anteditas fincas a cesión ao Concello das 
mesmas para a súa utilización como aparcadoiro en tanto non decidan darlles 
outro uso ca o actual. Neste sentido o Concello garantirá que se lles devolverán 
no caso de que decidan edificar ou vendelas.
3.- Con independencia de calquera outra contraprestación que se acorde, o 
Concello de Cabana de Bergantiños eximirá do pago do IBI aos propietarios que 
cedan as fincas para o uso que se sinala.
4.- O Concello  acondicionará as fincas cedidas para que podan cumprir a 
función de aparcadoiro. En Cabana de Bergantiños, 13 de xullo de 2023Asdo: 
Tatiana Rellán Castro. PORTAVOZ DO GRUPO MUNICIPAL DO BNGCABANA 
DE BERGANTIÑOS
Documento asinado electronicamente

A continuación prodúcese o debate.
O alcalde di que se falou cos veciños, que propoñen un sitio e que a titular non quere.
Sinala: Non se lle pode obrigar.
Non se prexudicou a ninguén.
Antes a xente aparcaba na beiravía e non deixaba a xente pasar. Se aparcan mal e
que non é legal.
Toda a fachada quedou ben. Se falou con todo o mundo pero non podemos obrigar a
que o aluguen.
Don  Marcos  Lois  Costa,  coa  venia  da  presidencia,  manifesta  que  si  deixar  aos
afectados que se dirixan ao propietario
O  alcalde  contesta:  Iso  xa  se  falou.  E  dixen  que  se  os  afectados  conseguían  a
dispoñibilidade...Se  non  temos  que  recorrer  a  unha  expropiación  forzosa.  Vos
queredes Iso?
Don Marcos Lois Costa, coa veniada presidencia,resposta: Non, non.
O alcalde sinala: Non podemos aprobar isto porque a exención do IBI non é legal.
Nós estaremos abertos e seremos mediadores.
Falamos  con  varios  propietarios  pero  están  no  seu  dereito  de  non  ceder  e  a
expropiación non se expón.
O pago do IBI está xerando moitos problemas noutros concellos, porque non pode ser.
Estamos dispostos a buscar fórmulas e tamén a apelar o civismo.
Hoxe pasei por aí e había tres coches e a marxe dereita libre.
Unha vez que se habilitou a senda, temos que ser cívicos.
Don Marcos Lois Costa, coa venia da presidencia, expón: É un problema que está
aí.Cada un aparca como quere, é verdade, incluso aquí no concello.

O alcalde sinala: Nós estamos abertos a facer aparcamentos disuasorios pero hai que
ter en conta a vontade dos veciños.
Don Marcos Lois Costa, coa veniada presidencia,di: Nós nos falamos de expropiar.
Sometida a moción a votación do pleno, este acorda por tres votos a favor (dona
Sandra Redondo Fernández, don Marcos Lois Costa e dona Alba Villar López) e sete
en contra (don José Muiño Domínguez, don Carlos Allo Cundíns, dona Sheila Recarey
Varela, dona Begoña Torrado Lema, dona Sandra Méndez Blanco, dona Sonia Sande
Lista e don Borja Andrade Montes) desestimala.

MOCIÓN Nº 3.
Os grupo do Bloque Nacionalista Galego ( BNG) trae a Pleno unha moción 
Sometida a urxencia a consideración do pleno este acorda por unanimidade aprobala.
O  grupo  do  BNG ao  amparo  do  art.  91.4  do  Real  decreto  2568/1986,  de  28  de
novembro,  polo  que  se  aproba  o  Regulamento  de  organización,  funcionamento  e
réxime xurídico das entidades locais, presenta a seguinte moción :

O GRUPO MUNICIPAL DO BLOQUE NACIONALISTA GALEGO, ao abeiro do 
Regulamento orgánico municipal presenta a seguinte moción para o seu debate 
no Pleno do Concello, referida á DOTAR DE  TRANSPORTE PÚBLICO AS 
ALUMNAS E ALUMNOS QUE CURSAN FORMACIÓN PROFESIONAL OU 
BACHARELATO NOS IES DA CONTORNA (Ponteceso e Baio)
EXPOSICIÓN DE MOTIVOS
1.- O continuo recorte de servizos públicos por parte da Administración educativa
galega,  neste  caso  referido  ao  transporte  escolar,  fai  que  as  familias  teñan
moitas dificultades para que os seus fillos e fillas podan seguir estudando unha
vez rematada a ensinanza obrigatoria. A escusa da pouca poboación non pode
ser xustificante de nada. Pola contra, se queremos manter poboación en Cabana
de Bergantiños, debemos ser quen de apoiar as familias para que podan ter uns
servizos mínimos que nas obrigue a marchar a outros lugares onde si os teñen.
2.- Durante anos o transporte escolar levaba as mozas e mozos que realizaban
estudios de FP ou bacharelato, dende as distintas parroquias ate os institutos,
ben gratuitamente, ben pagando. Pero este servizo foi desaparecendo, sempre
polas medidas de “aforro” da Consellaría de Educación.
3.- O problema é de tal gravidade que algunhas familias do noso Concello vense
na obriga de mercarlles vehículos, motocicletas ou “coches sen carnet” para que
os seus fillos poidan desprazarse ate os institutos por non dispoñer do tempo ou
medios para facelo as nais e pais.
4.-Nestes momentos o BNG de Cabana de Bergantiños é coñecedor de casos
concretos nas parroquias de Anós e Corcoesto, en anos pasados ocorreu algo
similar na Mata (Rioboo).
5.- No vindeiro curso escolar, 2023-2024, tamén desaparecerá o transporte que
prestaba este servizo ás parroquias de Canduas e Cesullas ate o instituto de
Ponteceso; servizo que era pagado polas familias.
Por  todo  o  antedito,  o  GRUPO  MUNICIPAL  DO  BLOQUE  NACIONALISTA
GALEGO 
PROPÓN OS SEGUINTES ACORDOS
1.- Realizar as oportunas xestións diante da consellaría de Educación para que o
liña de transporte escolar que vai de Anós ao IES “Maximino Romero de Lema”
de Baio amplíe a ruta ate o lugar de Outeiro (2 km) para recoller, como mínimo, a
dúas alumnas.

2.- Subsidiariamente, mentres isto non se leve a cabo, xestionar cos taxistas do
Concello, que presten o servizo de desprazar as alumas desde o seu domicilio
ate a parada correspondente con un prezo reducido. 
3.- Abrir un prazo para que todas as familias de Cabana de Bergantiños que
teñan este problema o poñan en coñecemento do Concello, dando a publicidade
necesaria  para  conseguir  o  obxectivo  de  que  calquera  moza ou  mozo poda
continuar os seus estudios nos IES da contorna.
4.- Promover rutas de transporte colectivo subvencionadas polo Concello para
o  desprazamento  do  alumnado  de  FP  e  Bacharelato  desde  Cabana  de
Bergantiños aos IES de Ponteceso e Baio. 
En Cabana de Bergantiños, 19 de xullo de 2023
Asdo: Tatiana Rellán Castro
PORTAVOZ  DO  GRUPO  MUNICIPAL  DO  BNG
CABANA  DE  BERGANTIÑOS
Documento asinado electronicamente

A continuación prodúcese o debate.
O  alcalde  di:  Cousas  interesantes,  debatibles  ,na  súa  totalidade  non  estamos  de
acordo.
Falades dunha liña que vai  desaparecer. En principio, non. Este ano hai ese servizo,
non hai motivo pala debatela.
Don Marcos Lois Costa, coa venia da presidencia, indica que agora xa non o hai pero
que sí o houbo.
O alcalde continúa: É imposible facer un servizo de taxi cos nenos porque os taxistas
terían que estar pendentes dos nenos. Non se pode levar a cabo.
Que a xente ten que comprar coche...A xente vai cos coches particulares e logo non
vai ninguén en autobús.
Non se pode pagar con fondos públicos certas cousas e logo que os pais non as usen.
Non hai risco coa liña de Laxe.
Economicamente ( a moción) é inviable.
Dito isto, desde o concello, se algún neno  ten un problema económico apoiaráselle. A
través dos servizos sociais atenderemos o problema. Xamais vai pasar.
Don Marcos Lois Costa, coa veniada presidencia, expón: O problema de que a xente
leva ós nenos no seu coche podería solventarse con outra xestión.
Non deixar que a empresa negocie con eles.Agora compran como tickets .
Nós falamos de subvencionar parte do custe á empresa e que os pais paguen unha
cuota.Non que este día fai bo e vou, e este non, e non vou.
Nós sabemos que hai pais con problemas para que os fillos vaian.é un asunto serio.
Hai unha parada de bus dunha nena que anda dous kilómetros.
Falamos coa consellería.
Son competencias non municipais pero podería vincularse á proposta.Por un punto
que non sexa válido, non descartala.
O alcalde indica: Pois trae aquí a moción e tratámola.
Vide a falar con nós e propoñemos emendas.
Non se pode aceptar  ó pé da letra.  Hai  cousas inviables e medios económicos e
humanos afectados.
Se hai un problema puntual , que veña a falar do neno e resolverémolo.
Nós imos estar ao lado do pobo, da nosa xente.
Aquí polas mañás non hai onde aparcar e os autobuses veñen baleiros-
Se hai casos puntuais , o falamos pero a proposta é inviable

Don Marcos Lois Costa, coa veniada presidencia, expón: O fondo eé garantir que os
nenos vivan onde vivan poidan chegar o colexio.
Sometida a moción a votación do pleno, este acorda por tres votos a favor (dona
Sandra Redondo Fernández, don Marcos Lois Costa e dona Alba Villar López) e sete
en contra (don José Muiño Domínguez, don Carlos Allo Cundíns, dona Sheila Recarey
Varela, dona Begoña Torrado Lema, dona Sandra Méndez Blanco, dona Sonia Sande
Lista e don Borja Andrade Montes) desestimala.

Sexto.-Rogos e preguntas.
Preguntas.
Don  Marcos  Lois  Costa  pregunta:  Por  que  as  praias  non  teñen  socorristas?
Especialmente a de Rebordelo co que pasou hai pouco. Hai que ofrecer ese servizo
en Rebordelo e somos conscientes de que é difícil.
O alcalde contesta: Sodes conscientes da falta de socorristas e aí está o problema.
Desde  hai  uns  anos  esixen  unha  titulación  un  curso,  que  non  lles  compensa
economicamente facer. Iso provoca que haxa pouca xente
Todos os anos facemos unha convocatoria a través da empresa . Non hai xente , nin
aquí,  nin arredor.  P.e. en Razo tiveron que acoutar as zonas de baño por falta de
socorristas.
Rebordelo é perigoso e os últimos socorristas dixeron que non volvían. 
Este ano só había unha persoa para dar servizo ás praias, e un so non fai nada. Se
hai que facer un rescate, un so ,non pode.
Ti estás nunha empresa do sector e podes saber o difícil que é. Pero si tes a tres
socorristas que veñan co soldo de convenio, estou disposto a contratar xa.
Ademais  non  todas  as  praias  son  iguais.  As  praias  urbanas  gustan  máis  que  as
rústicas. E logo hai praias mais complicadas.
Cando tes socorristas igual queren outras praias, este  problema xa o tivemos
Don Marcos Lois Costa apunta: Hai que priorizar
O alcalde sinala: Si pero é un problemas que xurdiu. Agora mesmo non sei a solución.
Unha proposta e facer cursos de socorrismo pero claro, despois non podes obrigar á
xente. Se ti sabes de tres socorristas, mañá os contrato.
Don Marcos Lois Costa pregunta: Como fixestes a oferta?
O alcalde resposta : A través da empresa 
Don Marcos Lois Costa pregunta: Por que?
O alcalde contesta: Porque é o mais fácil porque dispoñen de moita xente. Iso si, non
so necesitamos socorristas senón dotarlles de medio.
Don Marcos Lois Costa sinala: Si deberíamos ter o servizo e facer presión se sabemos
que van querer ir o Pendón.
O alcalde contesta: Necesitamos mínimo tres e segundo o número de horas poden ser
catro.
Don Marcos Lois Costa indica: Non é fácil pero hai que intentalo. Laxe, p.e., si cubriu
as prazas. E hai que sacar as prazas a xornada completa. Os fondos da Deputación
poden usarse para iso?
O alcalde sinala: Si. A primeira medida sería formar..
Don Marcos Lois Costa expón: Non se poden escatimar os recursos.
Don Marcos Lois  Costa pregunta:  Aparcar  en Rebordelo  é  difícil.  Por  que non se
delimitaron as zonas de aparcamento? Logo dependerá do civismo de cada un, pero
se ten que acceder o servizo de emerxencia pode ser fatal.
O alcalde contesta: Podes sinalar de aquí a acolá que despois a xente aparca encima
da liña.

É necesario marcar? Si. 
Nós estamos intentando facer un aparcamento disuasorio. Que se pode mellorar a
sinalización  horizontal? si
Don Marcos Lois Costa indica: Non costa tanto marcalos.
Quero facer outra pregunta. Houbo problemas coa fibra óptica de As grelas e se tivo
que volver a levantar a obra, non?
O alcalde contesta: En calquera obra de dous kilómetros hai problemas. Retiráronse
un montón de postes e se conectaron todos os veciños menos dous.
Pode conectarse un tubo mal pero o que non podemos facer e centrarnos nun tubo
nunha obra de estas dimensións.
Limpouse toda a fachada de Cabana. Telefónica retirou os postes e se lle deixaron as
canalizacións. Son dúas casas sen servizo.
Falaron comigo esas dúas casas e había varias opcións.
Unha delas era acometer dentro dun ano a obra por esa marxe pero non lles valía.
Outra opción era poñer un poste e un deles dixo que nin de broma  poñíase un poste.
Que fixen eu?
Tiven  que  chamar  á  Subdelegación  de  Goberno  e  en  Fenosa  falei  con  todos  os
cargos. Os de telefónica eran reticentes. Conseguín que atendesen a petición e que
fora por os farois.
En canto podamos acometer a obra, se fará.
Don Marcos  Lois  Costa  pregunta:  A senda deu moitos  problemas .Os  veciños  se
queixan de que lles entra auga nos baixos.
O alcalde contesta: Non deu tantos problemas porque é unha obra de dous kilómetros.
E moitos deses problemas xa existían antes. Eu pedín un inventario antes das obras,
precisamente por si logo presentaban reclamacións de danos que non provoca a obra.
Don  Marcos  Lois  Costa  indica.  Nós  escoitamos  ós  veciños  e  vimos  aquí  e
preguntamos e escoitamos.
O alcalde sinala: Nós faremos a outra obra
Don Marcos Lois Costa pregunta: A conexión de fibra en Rioboo e arredores? Estanse
pedindo sinaturas.
O alcalde contesta: Hai varios planes . 
Hai zonas como O Bao que non se cobren e por iso estamos recollendo sinaturas.
Hai dous plans, un do Estado e outro que é un plan de 5G para colocar unha antena
na zona de Borneiro e outra en Baneira.
Rogos.
Non se presentan.
Non tendo máis asuntos que tratar, o Sr. alcalde da por terminado o acto, ás vinte e
unha horas e quince minutos do día da data, do que se estende a presente acta, que
eu, a secretaria, certifico e asino, autorizando a mesma, xunto co señor alcalde.

